
Khomphiutha ke motšhini o o dirang ka
tshedimosetso.

E ke mefuta e le mene ya dikhomphiutha:

Lepothopo (1)

Desekethopo (2)

Sematefounu (3)

Thabolete (4)

O bogela tshedimosetso mo sekirining (5).

O tlanya tshedimosetso mo khiibotong (6).

O dirisa mmaoso (7) go go supetsa mo
sekirining.

O sutisa mmaoso fa o ntse o bogela sekirini.

O tlhopha tshedimosetso mo sekirining le go
gatelela le go tobetsa mmaoso ka monwana.

Dikhomphiutha tsa lepothopo di na le
thatšephete (8) mo boemong ba mmaoso.

Sutisa monwana go ralala thatšephete.

O gatelela go le gonnye go tobetsa mo
tshedimosetsong.

Lebelela khiiboto le go batla dikonopo tsa:

1. ditlhaka
2. dipalo
3. matshwaopuiso

Dikonopo tse, di go thusa go tlanya
tshedimosetso mo khomphiutheng.

5



Lebelela khiiboto mo sematefounung se.

Mo sekerining sa sematefounu, o ka tlanya ka
menwana ya gago ya kgonojwe.

Dikhomphiutha tse dingwe di na le sekirini se se
amiwang (10). Sekao, dithabolete le
sematefounu.

O dirisa monwana le wa kgonojwe go dira ka
tshedimosetso mo sekirining se se amiwang.

Fa o sutisa monwana wa gago le kgonojwe ka
phatlalatso, setshwantsho se nna segolo.

Fa monwana wa gago le kgonojwe di boela go
kopana, setshwantsho se a nyenyefala.

Re dirisa dikhomphiutha fa re dira le go ithuta.

Re dirisa dikhomphiutha go tlhaeletsana.

Re dirisa dikhomphiutha go ithuta le boithabiso.

Leina le lengwe la khomphiutha ke sediriswa.

Ke sediriswa sefe se balelapa la gago ba se
dirisang, go dira ditirwana dife?

10



——DipotsoDipotso

1. Kopolola setshwantsho mme o se
kwale maina:

a. khiiboto
b. mmaoso
c. sekirini

2. O dirisa karolo nngwe le nngwe,
jang:

a. mmaoso?
b. khiiboto?
c. sekirini?

——

Buka e, ke nngwe ya metseletsele ya
dibuka tse nne tse di tlhagisang dintlha
ka thekonoloji ya khomphiutha.

Bukakanelo e tlhametswe porojeke ya
didiriswa tsa go buisa ya Zenex Ulwazi
Lwethu ya 2021.

